ՀԻՄՆԱՎՈՐՈՒՄ

 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը.
[bookmark: _Hlk146719965][bookmark: _Hlk164444788][bookmark: _Hlk146720078]Հայաստանի Հանրապետության կառավարության ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ ու լրացումներ կատարելու և Տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի ընդունումը պայմանավորված է այն իրողությամբ, որ ՀՀ Սյունիքի մարզի բնակչության ազդարարման համակարգն ունի արդիականացման կարիք, հնացած, ժամանակակից պահանջներին չհամապատասխանող և անսարք սարքավորումները պետք է փոխարինվեն նորերով: Մարզում անհրաժեշտ է ստեղծել միասնական, մեկ կենտրոնից  կառավարվող թվային համակարգ և պետք է ապահովվի հանրապետական ճգնաժամային կառավարման ու մարզային համակարգերի միասնականությունը:
[bookmark: _Hlk164444742]        Հայաստանի Հանրապետության կառավարության նշված որոշման անհրաժեշտությունը պայմանավորված է ՀՀ վարչապետի մոտ ՀՀ Սյունիքի մարզի 2022թ․ հաշվետվության մասին խորհրդակցության 17․08․2023թ․ NՎ/161-2023 արձանագրության 3-րդ կետի 2․22 ենթակետի հանձնարարականի կատարումն ապահովելու հանգամանքով: 

2. Ընթացիկ իրավիճակը և խնդիրները.

     Մարզպետի աշխատակազմը կարևորելով ազդարարման համակարգի անհրաժեշտությունը բնակչության պաշտպանության հարցում, իր նախաձեռնությամբ կազմակերպել է մարզի 6 համայնքների բնակավայրերում տեղադրված շչակների տեխնիկական վիճակի ուսումնասիրությունը: Այն, եռակողմ կնքված պայմանագրի հիման վրա, իրականացվել է մասնագիտական ուսումնասիրություններ և սպասարկում իրականացնող «Լոկատոր» ՓԲԸ-ի միջոցով: 
[bookmark: _Hlk164444933][bookmark: _Hlk164445059][bookmark: _Hlk164445027]     Համաձայն կազմակերպության կողմից ներկայացված հաշվետվության, մարզի 6 համայնքներում անսարք, հնացած, վերանորոգման համար ոչ պիտանի սարքավորումները փոխարինելու, միասնական կառավարման թվային համակարգ ստեղծելու համար անհրաժեշտ է ձեռք բերել 27 հատ Ս40E մակնիշի շչակ և 93 հատ շչակի կառավարման համակարգ, ինչպես նաև մոնտաժման համար անհրաժեշտ պարագաներ: Գորիս համայնքի բնակավայրերում այլ ծրագրով իրականացվել է ազդարարման նոր համակարգի վերակառուցում և միացվել ճգնաժամային կառավարման միասնական համակարգին:
[bookmark: _Hlk164445480]Ծրագրի ընդհանուր արժեքը կազմում է  39,264.6 հազար դրամ, որում ներառվում են սարքավորումների ձեռքբերման, օժանդակ նյութերի գումարը և դրանց տեղադրման աշխատանքների գինը: Աշխատանքներն իրականացնող կազմակերպության հետ կնքվող պայմանագրում ներառվելու է նաև համակարգի մեկ տարվա երաշխիքային տեխնիկական սպասարկման պահանջը:
[bookmark: _Hlk164445530] Ի կատարումն ՀՀ վարչապետի մոտ ՀՀ Սյունիքի մարզի 2022թ․ հաշվետվության մասին խորհրդակցության 17․08․2023թ․ NՎ/161-2023 արձանագրության 3-րդ կետի 2․22 կետի հանձնարարականի, նշված առաջարկությունը ուղարկվել է ՀՀ վարչապետի աշխատակազմ: Այն քննարկվել է տեղեկատվական համակարգերի կառավարման խորհրդի (ՏՀԿԽ) 19.10.2023թ 18-րդ հերթական նիստում և հավանություն ստացել: Համաձայն նիստում կայացված որոշման, Սյունիքի մարզի բնակչության ազդարարման համակարգի արդիականացման գործընթացի շրջանակներում մարզպետի աշխատակազմում ուսումնասիրվել է համակարգի ներդրման Երևան քաղաքի փորձը և ստացվել ընդհանուր ճգնաժամային կառավարման համակարգի հետ մարզային ազդարարման համակարգի միասնականության սկզբունքն ապահովելու վերաբերյալ ՀՀ ներքին գործերի նախարարության եզրակացությունը: 
    Համակարգի արդիականացման մեր առաջարկած ծրագիրը իր տեխնիկական և կառուցվածքային բնութագրով նման է Երևան քաղաքի ազդարարման համակարգին և ապահովելու է հանրապետական ճգնաժամային կառավարման ու մարզային համակարգերի միասնականությունը:
     Առաջարկած ծրագիրի շրջանակներում գնումներն ու ծառայությունների ձեռքբերումն  իրականացվելու է  «Գնումների մասին» ՀՀ օրենքի 18-րդ հոդվածի 1-ին մասի 3-րդ ենթակետով սահմանված մրցույթի (գնանշման հարցում) ընթացակարգով՝ ՀՀ կառավաության 2017 թվականի մայիսի 4-ի N 526-Ն որոշմամբ հաստատված գնումների ընթացակարգի կազմակերպման կարգի համապատասխան:
Մարզպետի աշխատակազմը, համապատասխան ֆինանսավորման դեպքում, պատրաստակամ է ՀՀ օրենսդրությամբ սահմանված ընթացակարգերուվ իրագործելու նշված ծրագիրը: 
Սույն նախագծով նախատեսվում է ՀՀ 2024 թվականի պետական բյուջեով նախատեսված 1157 ծրագրի 12006 «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառման համար հաստատված միջոցներից 39,264.6 հազ․ դրամը նվազեցնել և հատկացնել ՀՀ Սյունիքի մարզպետի աշխատակազմին՝ միջոցառման կատարումն ապահովելու համար:
      Ֆինանսական միջոցների նվազեցման արդյունքում չեն խաթարվի նշված միջոցառումների գծով ի սկզբանե նախատեսված աշխատանքները և հետագայում ՀՀ պետական բյուջեի հաշվին ֆինանսական միջոցների վերականգնման անհրաժեշտություն չի առաջանա։

3. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից: 

4. Ակնկալվող արդյունքը.
    
      Ծրագրի իրականացման արդյունքում մարզում ստեղծվելու է բնակչության ազդարարման միասնական համակարգ, որը կառավարվելու է ճգնաժամային կառավարման մարզային կենտրոնից, որտեղից իրականացվելու է շչակների գործարկումը և ամենօրյա ընթացիկ մոնիտորինգը:
    Բնակչության ազդարարման  ժամանակակից համակարգը զգալի կբարելավի ռազմական և արտակարգ իրավիճակներում հանրային մոբիլիզացման, բնական և մարդածին աղետների ռիսկերի կառավարման արդյունավետությունը, կբարձրացնի ռիսկերի դիմակայունության մակարդակը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2024 թվականի պետական բյուջեի  եկամուտների և ծախսերի փոփոխությունների չի հանգեցնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N1363-Ա որոշմամբ հաստատված Կառավարության 2021-2026թթ ծրագրի «1.Անվտանգություն և արտաքին քաղաքականություն» 1-ին գլխի «Աղետների դիմակայունության բարձրացումը» բաժնի հետ. «Տարածաշրջանային անվտանգային խնդիրները՝ բնակլիմայական, տեխնածին ու մարդածին աղետները, պատերազմները, համաճարակներն ու ահաբեկչությունները, կլիմայական համընդհանուր (գլոբալ)  փոփոխությունները, ինստիտուցիոնալ թույլ կառավարումը, ժողովրդագրական փոփոխությունները պատճառ են դառնում ներքին անկայուն իրավիճակի առաջացման, որի կառավարումը լրացուցիչ ուժեր ու միջոցներ է պահանջում պետությունից: Այդ առումով ստեղծվելու է ներդաշնակ անվտանգ միջավայր՝ աղետների դիմակայունության բարձրացման, ռիսկերի նվազեցման, իրազեկման ու կրթվածության արդյունավետ համակարգի ներդրման միջոցով:
Անվտանգության ապահովման հիմնական գործոններից է լինելու աղետների ռիսկի կառավարման ճկուն ու գործուն համակարգը, որի ներդրման շնորհիվ կունենանք պաշտպանված բնակչություն, տնտեսություն, տարածքներ, ենթակառուցվածքներ, մշակութային և բնապահպանական օբյեկտներ: Կատարելով ներդրումներ աղետների ռիսկերի կառավարման ոլորտում՝ կառավարությունն ուղղակի կանխարգելու և ազդելու է աղետների առաջացման պատճառների վրա՝ խուսափելով հետևանքների վերացման համար պահանջվող անհամեմատ ավելի մեծ ծախսերից»։
